Gairm gu Urnaigh: Latha na Sabaid, 10mh dhen Fhaoilleach 2021
Urnaigh aig 7f

Tha sinn aig toiseach turas na bliadhna, agus tha sinn a-rithist anns an fhasach, ann
an aite anns a bheil moran a tha teagmhach agus mi-chinnteach mun bhliadhna a
tha romhpa. Tha iomadh duine a’ fairecachdainn gu bheil iad glaiste a-mach on
bheatha abhaisteach aca, rud a tha gam fagail iomagaineach. Ach fit ’s ann an
amannan neonach, lorgar rudan ura, patrain ura, agus tron sin, tha sinn air ar ath-
nuadhachadh agus air ar dearbhadh mar chreutairean a chaidh an dealbhadh ann an
iomhaigh Dhe.

Tha Soisgeul Mharcuis a’ toiseachadh ann am fasach, agus anns an thasaich sin
chithear ath-nuadhachadh, air a dhearbhadh ann am baisteadh, a’ comharrachadh
beatha Ur. Chi sinn losa fhéin a’ tighinn do dh’uisgeachan Abhainn lordain gus am
baisteadh E0in e. Aiga’ mhomaid sin, chuala e faclan an dearbhaidh: “Is tusa mo
Mhac gradhach, leatsa tha mi fior thoilichte.” (Marcus 1: 4 - 11). Anns an fhasach
againn fhin, tha sinn ag urnaigh gun lorg sinn ath-nuadhachadh, dearbhadh agus
lathaireachd bheo Dhe.

Déanamaid urnaigh:

A Dhé bheo,

Bi maille rinn anns an fhasach

agus thoir dhuinn ath-nuadhachadh, dhuinne, a tha air ar dealbhachadh nad
iomhaigh fhein.

Eist rinn, agus sinn ag éigheach ort,

thoir freagairt dhuinn nar teanntachd.

A Thighearna, na do throcair,

eist ri ar n-urnaigh.

A Dhé bheo,

Bi maille rinn san fhasach

agus coinnich rinn ann an uair an amhghair.
Eist rinn, agus sinn ag eigheach ort,

agus slanaich an fheadhainn a tha briste.

A Thighearna, na do throcair,

eist ri ar n-urnaigh.



